
PERMBLEDH.IE 

Instituti Kombetar i Shendetesise Publike gjate tere vitit ben mbikeqyrjen permanente te Influences 
sezonale (ILl), ARI dhe SARI me intensifikim te aktiviteteve gjate sezones perkatese. Mbikeqyrja 
realizohet permes hulumtimit aktiv dhe pasiv ne institucione shendetesore dhe terren. 

SITUATA EPIDEMIOLOGJIKE ME INFLUENCEN SEZONALE NE KOSOvE, 
2020/2021- 2024/2025 

Sipas grafikonit 1, ku jane paraqitur rastet e Influences sezonale (ILl) ne 5 sezonat e fundit shohim se 
sezona 2024/2025 karakterizohet me numer me te larte te rasteve te raportura, krahasuar me periudhen e 
njejte te sezones 2023/2024 dhe fillim te aktivitetit ngajava e 40-te, 2024/2025 (Grafl). 

SITUATA EPIDEMIOLOGJIKE ME INFLUENCEN SEZONALE NE KOSOvE, 2024/2025 
DHE PRAGU EPIDEMIK 

Nga fillimi i sezones, 30 shtator 2024 deri me 11 maj 2025 Uava e 19-te) ne Institutin Kombetar te 
Shendetesise Pub like te Kosoves jane raportuar 108,308 raste te Semundjes te ngjashme me Grip (ILl), 
11,536 raste te Infeksioneve respiratore akute (ARI) dhe 139 raste me lnfeksion te rende respirator akut 
(SARI). 

Gjate javes se 19-te (05.05 .2025-11.05.2025) jane raportuar 1,518 raste ILl (Semundje e Ngjashme me 
Gripin), 280 raste ARI (lnfeksion Respirator Akut) dhe 1 rast SARI (Infeksion i Rende Akut Respirator). 

Permes sistemit te mbikeqyrjes se semundjeve ngjitese dhe paralajmerimit te hershem (SMSN) jane 
raportuar 21 raste ILl, 1 rast ARI dhe 1 rast SARI. 

Intensiteti i Influences sezonale sipas numrit te rasteve te raportuara per javen e 19-te paraqitet ne 
aktivitetin e ulet te qarkullimit dhe krahasur me javen e kaluar shenon nje plato me nje renie 
minimale prej 4.64% (Graf.2) 

Ne grafikonin 3 shohim sene te gjitha komunat jane raportuar raste te dyshimta ne Influence dhe sipas 
numrit te rasteve te raportuara, numer mete larte kane komuna e Prishtines, Prizrenit, Pejes dhe Gjilanit 
ndersa sipas Incidences numer mete larte te rasteve kane komuna e Prishtines dhe Kamen ices. (Graf3). 

Kartogrami me rastet ILl sipas 

(java 40-19) 

Ne raport me distribuimin e rasteve sipas grup-moshes dhe incidences, nga numri total i rasteve te 
raportuara me ILl, shihet se te gjitha grup-moshat jane te atakuara derisa sipas Incidences; grup-mosha 0-
4 dhe mbi 65 vje<; (Graph.4). Sa i perket rasteve me ARI, grup-mosha me e atakuar eshte 0-4 vje<; (5 ,077 
raste) pastaj grup-mosha 15-64 vje<; (3,520 raste), 5-14 vjey (1 ,777 raste) dhe grup-mosha 65+ vje<; (1 ,162 
raste). (Graf4) 

MBIKEQYRJA VIROLOGJIKE 

Ne laboratorin e Qendres Kombetare te Influences - IKSHPK nga fillimi i sezones 2024/2025 deri me 15 
maj 2025, jane testuar gjithsej 5,570 mostra nga pacientet e qendrave sentinel dhe jo sentinel si raste te 
dyshimta ne ILl, AR1 dhe SARl. Nga mostrat e testuara 2,778 (49.87%) prej tyre te dyshimta ne SARS­
Co V -2 dhe 2, 792 (50.12%) te dyshimta ne Influence dhe patogjenet tjere respiratore. Gjate kesaj periudhe 
ne SARS-CoV-2 jane konfirmuar 18 raste (0.64%). Nga 2,792 mostrat e testuara ne Influence dhe 
patogjenet tjere respiratore jane konfinnuar 787 raste me Influence A dhe B (pozitiviteti 28.18 %). Sipas 
tipit: me Influence A (378 raste apo 13.53%) dhe Influence B (409 raste apo 14.64%). Nga 787 rastet e 
konfirmuara me Influence A dhe B, sipas komunave: Mitrovice (242 raste), Prishtine (233 raste), Fushe 
Kosove (47 raste), Podujeve (26 raste), Vushtrri (26 raste), Lipjan (26 raste), Drenas (24 raste), Ma1isheve 
(22 raste), Peje (21 raste), Ferizaj (20 raste), Obiliq (16 raste), Skenderaj (15 raste), Suhareke (11 raste), 
Prizren (1 0 raste), Gjilan (9 raste), Gjakove (6 raste), Shtime (6 raste), Rahovec (6 raste), Kline (6 raste), 
Viti (5 raste), Hani i Elezit (3 raste), Istog (2 raste), Dragashi (2 raste) dhe me nga nje rast komuna e 
Gra<;anices, Novoberdes dhe De<;anit, kurse sipas grup-moshes: 0-4 vje<; (305 raste ), 5-14 vje<; (220 raste ), 
15-29 vje<; (96 raste), 30-44 vje<; (56 raste), 45-60 vje<; (59 raste) dhe 60+ (51 raste). Gjate javes se 
nentembedhjete (05.05.2025-11.05.2025), ne laboratorin e Qendres Kombetare te Influences- IKSHPK 
jane testuar 31 mostra site dyshimta ne SARS-Co V -2. Kurse nga laboratoret private jane raportuar gjithsej 
44 mostra te testuara site dyshimta ne SARS-CoV-2. Nga keto mostra nuk eshte konfirmuar asnje rast 
pozitiv. Nga patogjenet tjere respiratore, jane konfirmuar: 207 mostra me RSV, 211 mostra me Human 
Rhinovirus, 139 mostra me Human Adenovirus, 59 mostra Metapneumovirus dhe 16 mostra me 
Parainfluenza Virus. 

Nga 207 rastet pozitive ne RSV (7.41 %): 181 (87.43%) prej tyre i takojne grup-moshes 0-4 vje<;, 13 raste i 
takojne grup-moshes 5-14 vje<;, 15-34 vje<; (4 raste), 35-50 vje<; (1 rast), 51-64 vje<; (2 raste) dhe 65+ vje<; 
(6 raste), kurse sipas komunave: Prishtine (81 raste), Fushe Kosove (19 raste), Podujeve (16 raste), Vushtrri 
(13 raste), Drenas (10 raste), Ferizaj (7 raste), Malisheve (6 raste), Obiliq (6 raste), Lipjan (5 raste), 
Mitrovice (5 raste), Skenderaj (5 raste), Shtime (5 raste), Gjilan (4 raste), Kline (4 raste), Ka<;anik (4 raste), 
Peje (4 raste), Suhareke (3 raste), Prizren (3 raste), Gjakove (2 raste) dhe me nga 1 rast komunat: Rahovec, 
De<;an, Viti, Hani i Elezit dhe Kamenice. 

Sipas subtipit: me Influence Ate pasubtipizuar jane 343 raste (43%), me subtipin AH3 jane 30 raste (4%), 
me subtipin AHlNl jane 5 raste (1%), Influence B te pasubtipizur jane 400 raste (51%) dhe Influence B 
Victoria 9 raste (I %). 

Grajikoni. 6 

AKTnnTETETSEZONALE 

IKSHPK/Departamenti i Epidemiologjise bene mbikeqyrjen e Influences gjate tere vitit, me intensifikim 
te saj gjate sezones perkatese Uava e 40 deri ne javen e 20). 

Percjell situaten epidemiologjike me rastet ILI/ARI Uavore) dhe rastet me SARI (ne baze ditore/alerti). 

Bene testimin laboratorik te mostrave ne Departamentin e Mikrobiologjise/Qendren Kombetare per 
Testimin e Influences. 

Instituti Kombetar ka apeluar te te gjithe Drejtoret Rajonal te Shendetesise Publike dhe punetoret 
shendetesor qe te ngrisin nivelin e vigjilences dhe raportimit te rasteve te dyshimta ne te gjitha institucionet 
shendetesore publike dhe private ne Kosove. 

Ka rekomanduar tek Inspektorati shendetesor dhe sanitar te mbikeqyre te gjitha Institucionet shendetesore 
te Kosoves, per te urdheruar per obligimin ligjor te paraqitjes se semundjeve ngjitese dhe rasteve te 
vdekjeve nga keto semundje. 

Ka dhene keshilla per popullaten per mbrojtjen nga semundja dhe njohjen e simptomeve te saj. 

MASAT PER PARANDALIMIN E PERHAPJES SE VIRUSIT TE GRIPIT SEZONAL 

Aktiviteti i gripit per sezonen 2024/2025, eshte ne nivel me te larte krahasuar me sezonen paraprake dhe 
masat per parandalimin dhe kontrollin e infeksioneve respiratore jane: 

Mbajtja e maskave. 

Distanca fizike. 

Higjiena e duarve. 

Evitimi i kontakteve te aferta me individe te semure. 

Redukimi i vizitave te familjareve tek personate hospitalizuar (SHSKUK, Spitalet rajonale). 

Evitimi i vendeve te mbyllura dhe te mbingarkuara me njerez. 

Ushqimi i shendetshem me shume vitamina. 

Aktiviteti fizik dhe gjume i mjaftueshem. 

Personate semure te qendrojne ne shtepi. 

• Pastrimi dhe dezinfektimi i mjediseve ku qendroni . 
• Mbulimi i hundes dhe gojes me nje shami gjate teshtitjes dhe kollitjes si dhe hudhja me pas ne vend 

te sigurt. 
• Larja e duarve shpesh me uje dhe sapun, ose solucione duarsh me alkool. 
• Syte, hunda dhe goja te mos preket me duarte kontaminuar, pasi virusi perhapet ne kete menyre. 
• Pastrimi dhe dezinfektimi i siperfaqeve dhe objekteve qe mund te jene kontaminuar nga virusi. 

Konsultimi me mjekun per mjekimin me barna kunder gripit, te cilat duhet te merren vetem me 
rekomandimin e mjekut 

Medikamentet kunder gripit duhet te fillohen brenda 48 oreve te para te fillimit te semundjes per te pasur 
efektivitet te larte. 

Ato mund te parandalojne edhe komplikimet e renda qe mund te vijne nga gripi. 

Menyra me efikase per parandalimin e virusit te gripit eshte Vaksinimi me vaksinen kunder gripit. 

• Vaksinimi mbron vete personin dhe ndihmon ne parandalimin e perhapjes se gripit. 

• Efekti i vaksines filion 1 deri 2 jave pas marrjes dhe mbrojtja vazhdon rreth nje vit pas 
vaksinimit. 

VAKSINIMI 

Ministria e Shendetesise ne bashkepunim me IKSHPK ne fillim te sezones se gripit 2024/2025 ka siguruar 
85,000 doza te vaksines sezonale. Nga 30 shtatori 2024 deri me 24 prill 2025 jane administruar 68,628 
doza. Prej tyre sipas grupeve te rrezikut: 45,950 jane administruar te grup-mosha mbi 65 vje9, 21 ,137 me 
semundje kronike, 1,502 profesioniste shendetesor, 3 gra shtatezena dhe 36 femije (0-5 vje9). 

HOSPITALIZIMET 

Sipas raportitjavor te rasteve te hospitalizuara me regjister nga Klinika Infektive, Klinika e Pediatrise dhe 
spitalet rajonale jane raportuar 20 raste me ARI dhe l rast me SARI. 

Nga Klinika Infektive permes Sistemit te Mbikqyrjes se Semundjeve Ngjitese deri me 15 maj 2025, jane 
raporuar 5 raste te vdekjes me Influence A dhe 1 rast i vdekjes nga COVID-19. Te gj itha rastet jane te 
gjinise mashkullore, i perkasin grup-moshes mbi 60 vje9 dhe me semundje kronike percjellese. 

SITU AT A EPIOEMIOLOGJIKE NE RAJ ON OHE EVROPE 

INFLUENCA SEZONALE JAVA 19/2025 NE EVROPE 

Gjate javes se 19-te te vitit 2025, aktiviteti i viruseve respiratore ne vendet e Bashkimit Europian dhe Zones 
Ekonomike Europiane (BE/ZEE) eshte kthyer ne nivele te uleta, sipas te dhenave te raportuara nga kujdesi 
paresor dhe sistemet e mbikeqyrjes per sindromen e infeksioneve te renda respiratore akute (SARI). Ne 
pjesen mete madhe te vendeve, intensiteti i gripit ka rene ndjeshem, me normat e pozitivitetit te testimeve 
nen 10%, ndersa nentipet mete shpeshta te identifikuara jane viruset e gripit A(H3) dhe B. Megjithese 
aktiviteti i RSV -se (virus it respirator sincicial) ka rene nga kulmi i arritur ne javen e 52-tete vi tit 2024, ai 
vazhdon te qendroje ne nivele te larta per shkak te variacionit kohor mes vendeve te ndryshme. Aktiviteti i 
SARS-CoV-2 ka mbetur ne nivele te uleta, pa pasur shperthime te dukshme ne kete sezon. 

Sezona e gripit 2024/2025 eshte karakterizuar nga nje sezon intensiv gripi dhe nje epidemi e njekohshme e 
RSV-se. Aktiviteti i pergjithshem i gripit ka kulmuar ne javen e 6-te te vitit 2025, me nje dominim fillestar 
te nentipit A, pasuar me pas nga bashkeqarkullimi ose dominimi i virusit B ne disa vende. 

Nga aspekti epidemiologjik, ndikimi me i madh i gripit ne kujdesin shendetesore terciar eshte verejtur tete 
rriturit mbi 45 vje9, ndersa per RSV eshte raportuar ndikim i larte te femijet nen moshen 5 vje9. Megjithese 
ne shumicen e vendeve aktiviteti i viruseve eshte ne renie, ne vendet ku ende qarkullojne keto viruse 
ekziston rreziku per ngarkese shtese ne sistemet shendetesore, ve9anerisht aty ku kapacitetet jane te 
kufizuara. 

Qendra Evropiane per Parandalimin dhe Kontrollin e Semundjeve (ECDC) vijon mbikeqyrjen javore 
permes sistemit te permbledhjes ERVISS dhe ka publikuar rekomandime per masa te shendetit publik per 
te zbutur ndikimin e viruseve gjate dimrit 2024/2025. Nderhyrjet kryesore perfshijne zbatimin rigoroz te 
masave te kontrollit te infeksioneve ne ambientet shendetesore dhe vaksinimin e grupeve ne rrezik, qe 
mbetet mjeti me efektiv per te parandaluar formate renda te semundjeve respiratore. 

Vleresimet e perkohshme per efektivitetin e vaksines se gripit per sezonin 2024/2025 tregojne se vaksina 
ka parandaluar nga nje e treta deri ne me shume se tre te katertat e infeksioneve te gripit qe kane kerkuar 
kujdes mjekesor. Efektiviteti ka ndryshuar sipas grupmoshave dhe vendndodhjeve te studimit. Gjithashtu, 
rekomandohet perdorimi i hershem i antiviraleve per gripin ne rastet e pershtatshme dhe vazhdimi i 
praktikave parandaluese si larja e duarve, distancimi fizik, shmangia e grumbullimeve dhe perdorimi i 
maskave ne ambientet shendetesore. 

Burimi:https://www.ecdc.europa.eu/sites/default/files/documents/communicable-disease-threats-report­
week-18-2025.pdf 

